
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն  
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ


	1. ՀՀ Վարչապետի աշխատակազմի ղեկավար Արայիկ Հարությունյանի մոտ կայացած խորհրդակցության արձանագրություն
	2021-08-20

	
	ԽԱ/2-2021

ա. Ընդունվել է:




բ. Չի ընդունվել:
[bookmark: _GoBack] Մի շարք երկրներ (օրինակ՝ ԱՄՆ և Գերմանիա) ՊՇՌ հետազոտության Քյու-Ար (QR) կոդեր չեն կիրառում կամ դրանք ՀՀ-ում չեն կարդացվում 

	2. ՀՀ աշխատանքի և սոցիալական հարցերի նախարարություն
	2021-07-28

	
	ՄՆ/ԱՊ-1/31186-2021

	Դիտողություններ և առաջարկություններ չունի:
	

	3. ՀՀ էկոնոմիկայի նախարարություն
	2021-08-04

	
	01/11151-2021

	1. Հաշվի առնելով Նախագծին կից հիմնավորման մեջ ներկայացված միջազգային փորձի ուսումնասիրությունը երեխաների համար ՊՇՌ հետազոտության բացասական արդյունքը հավաստող սերտիֆիկատի պահանջի վերաբերյալ՝ առաջարկում ենք Նախագծի 1-ին կետի 1-ին ենթակետում «6 տարեկան» բառերը փոխարինել «10 տարեկան» բառերով։












 
2. Հայաստանի Հանրապետություն մուտքի համար պահանջվում է կորոնավիրուսային հիվանդության (COVID-19) ախտորոշման պոլիմերազային շղթայական ռեակցիայի հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատ, կամ դրա փոխարեն կորոնավիրուսային հիվանդության (COVID-19)  դեմ պատվաստված լինելու փաստը հավաստող փաստաթուղթ՝ պատվաստման սերտիֆիկատ, իսկ վերջիններիս բացակայության դեպքում գործում է նաև ՊՇՌ հետազոտության համար նմուշառման պահանջ՝ օդանավակայանում կամ ցամաքային սահմանի անցման կետում տեղակայված նմուշառման կետերում և պարտադիր ինքնամեկուսացման՝ մինչև ՊՇՌ հետազոտության բացասական արդյունքի ստացումը:  
Վերջին պահանջի գործունեության հնարավորությունը նպաստում է Հայաստանի՝ օտարերկրյա զբոսաշրջիկների համար գրավիչ երկրի նկարագրի, ինչպես նաև կորոնավիրուսային համավարակի պատճառով բազմաթիվ երկրներում հիվանդության տարածման կանխարգելիչ միջոցառումների շրջանակներում խստացված պահանջների առկայության պարագայում Հայաստանի առավել շահեկան դիրքի ամրապնդմանը՝ ապահովելով զբոսաշրջային հոսքերի աճ։ 
Հայտնում ենք, որ վերոգրյալ հնարավորության՝ օտարերկրյա քաղաքացիների համար բացառումը իր հնարավոր բացասական ազդեցությունը կունենա զբոսաշրջային հոսքերի ակտիվացման վրա։ Այնուամենայնիվ, կարևորելով հանրային առողջության պահպանման, այդ թվում՝ կորոնավիրուսային հիվանդության տարածման կանխարգելման առաջնահերթությունը, առաջարկում ենք Նախագծի 1-ին կետի 2-րդ ենթակետը շարադրել հետևյալ խմբագրությամբ՝ «, բացառությամբ Հայաստանի Հանրապետության քաղաքացու ընտանիքի անդամ չհանդիսացող Հայաստանի Հանրապետության քաղաքացիություն չունեցող և Հայաստանի Հանրապետության ռեզիդենտ չհամարվող անձանց,»։

3. Միաժամանակ առաջարկում ենք դիտարկել կորոնավիրուսային հիվանդության տարածման բարձր ռիսկայնություն ունեցող երկրների քաղաքացիների՝ Հայաստան մուտքի թույլտվությունը բացարձակապես կորոնավիրուսային հիվանդության ծախսերը հոգացող պարտադիր ապահովագրության առկայության դեպքում տրամադրելու հնարավորությունը։ 

	1. Չի ընդունվել: 
Ինչպես աշխարհում, այնպես էլ Հայաստանի Հանրապետությունում շրջանառվում է կորոնավիրուսային հիվանդության Դելտա շտամը, ինչը ՀՀ-ում հայտնաբերվել է ընտրանքային կարգով վերցված 41 նմուշից 36-ում: Ըստ միջազգային հետազոտությունների այս տեսակի նկատմամբ ավելի խոցելի են երիտասարդները և երեխաները: Օդային սահմանային անցման կետով 7-ից բարձր տարիքային խմբի համար ՊՇՌ լաբորատոր հետազոտության բացասական արդյունքով սերտիֆիկատ չներկայացնելու պահանջի վերացումը կմեծացնի կորոնավիրուսային հիվանդության երկիր ներբերման և տարածման ռիսկը: 

2. Համապատասխան դրույթները  հանվել են  նախագծից՝ լրացուցիչ քննարկելու և առանձին նախագծում ներառելու նպատակով



















3. Չի ընդունվել: Պարզ չէ, այս առաջարկության գործնականում կիրարկման մեխանիզմը:

	4. ՀՀ ոստիկանություն 
	2021-07-30

	
	1/21/49892-21

	 
1. Նախագծի 1-ին կետի 1-ին ենթակետում «6 տարեկան» բառերն առաջարկվում է փոխարինել «13 տարեկան» բառերով:














2. Նախագծի 1-ին կետի 2-րդ և 3-րդ ենթակետերով առաջարկվում է ՀՀ քաղաքացիների վերաբերյալ սահմանող համանման կարգավորումները նախատեսել նաև Հայաստանի Հանրապետությունում օրինական բնակության կամ գտնվելու իրավունք ունեցող անձանց, մասնավորապես՝ Հայաստանի Հանրապետությունում մշտապես բնակվող քաղաքացիություն չունեցող անձանց, Հայաստանի Հանրապետությունում ապաստան ստացած և փախստականի կարգավիճակ ունեցող անձանց օտարերկրյա քաղաքացիների համար:

3. Առաջարկվում է նախագծում լրացնել նոր կետ, որով որոշման հավելվածի 5-րդ կետից կհանվի վերջին նախադասությունը: Առաջարկը հիմնավորվում է այն հանգամանքով, որ ՀՀ ժամանող անձանց դիմավորողները կուտակվում են օդանավակայանի ժամանման սրահի տարածքից դուրս, որտեղ նրանց կուտակումը սանիտարահամաճարակային  անվտանգության կանոնների պահպանման տեսանկյունից վերահսկելն ավելի դժվար է, քան ժամանման սրահի փակ տարածքում: Բացի այդ, ՀՀ ժամանած անձանց դիմավորողները եղանակային տարբեր պայմաններում ստիպված են լինում սպասել դրսում, չեն կարողանում օգտվել ժամանման սրահներում գործող սրճարաններից, բանկերից, խանութներից և այլ ծառայություններից:

	1. Չի ընդունվել:
Ինչպես աշխարհում, այնպես էլ Հայաստանի Հանրապետությունում շրջանառվում է կորոնավիրուսային հիվանդության Դելտա շտամը, ինչը ՀՀ-ում հայտնաբերվել է ընտրանքային կարգով վերցված 41 նմուշից 36-ում: Ըստ միջազգային հետազոտությունների այս տեսակի նկատմամբ ավելի խոցելի են երիտասարդները և երեխաները: Օդային սահմանային անցման կետով 7-ից բարձր տարիքային խմբի համար ՊՇՌ լաբորատոր հետազոտության բացասական արդյունքով սերտիֆիկատ չներկայացնելու պահանջի վերացումը կմեծացնի կորոնավիրուսային հիվանդության երկիր ներբերման և տարածման ռիսկը: 

2. Համապատասխան դրույթները  հանվել են  նախագծից՝ լրացուցիչ քննարկելու և առանձին նախագծում ներառելու նպատակով



3.  Չի ընդունվել: Հայաստանի Հանրապետությունում կորոնավիրուսային հիվանդության առումով համաճարակային իրավիճակը լարված է, հարկ է նշել, որ վերջին 14 օրվա ընթացքում արձանագրվել է հիվանդության 3243 դեպք (հ.ց. 109.6 դեպք ըստ 100.000 բնակչության), ինչը նախորդ նույն ժամանակահատվածի համեմատ (2247 դեպք, հ.ց. 75.9 դեպք ըստ 100.000 բնակչության) աճել է 44%-ով։ ՀՀ ԱՆ Հիվանդությունների վերահսկման և կանխարգելման ազգային կենտրոնը, Հայ–ռուսական Սլավոնական համալսարանը և Գիտությունների ազգային ակադեմիայի մոլեկուլային կենսաբանության ինստիտուտը համատեղ իրականացրել են COVID-19-ի ՊՇՌ դրական արդյունքով պացիենտների նմուշների մոլեկուլյար-գենետիկ հետազոտություն և ընտրանքային սկզբունքով  վերցված 30 նմուշից 25-ում հայտնաբերվել «Դելտա» տեսակը: Ընդ որում նմուշներից 4-ը վերցված է եղել օդային տարածքով ՀՀ մուտք գործած ուղևորներից և 4-ում էլ հայտնաբերվել է «Դելտա» տեսակը: Պայմանավորված աշխարհում կորոնավիրուսային հիվանդության նոր տեսակների ի հայտ գալով և առկա տեսակների տարածվածությամբ՝ կմեծանա կորոնավիրուսային հիվանդության՝ ՀՀ տարածք ներբերման ռիսկը և «Օդանավակայանում ժամանած անձանց դիմավորողների մուտքը ժամանման սրահ արգելվում է» սահմանափակումը հանելու  պարագայում կառաջանան մարդկային ավելորդ կուտակումներ, ինչը կհանգեցնի կորոնավիրուսային հիվանդության դեպքերի թվի աճի:


	4.  
5.ՀՀ Տարածքային կառավարման և ենթակառուցվածքների նախարարություն
	2021-06-16

	
	ՍՊ//15309-2021

	Դիտողություններ և առաջարկություններ չունի:
	

	6.  ՀՀ պետական եկամուտների կոմիտե
	2021-07-27

	
	01/3-3/45986-2021

	Դիտողություններ և առաջարկություններ չունի:
	

	7. ՀՀ Ազգային անվտանգության ծառայություն
		2021-07-30

	
	11/577

	      Դիտողություններ և առաջարկություններ չունի:

	

	8.  ՀՀ արտաքին գործերի նախարարություն

		2021-07-23

	
	1108-1/30030-21

	Առաջարկվում է ՀՀ կառավարության որոշման նախագծում՝ հավելվածի 3-րդ կետի 1-ին նախադասությունում «անձը» բառը փոխարինել «բացառապես ՀՀ քաղաքացին» բառերով՝ հաշվի առնելով ենթաօրենսդրական ակտի իրավական կարգավորման որոշակիության սկզբունքը:

	Ընդունվել է: 
Խմբագրվել է, հաշվի առնելով նաև այլ մարմինների առաջարկությունները:

	9. ՀՀ արտաքին գործերի նախարարություն

	2021-07-28

	
	1108-1/30919-21

	
1. Առաջարկվում է Որոշման 2-րդ կետում «օգնություն և սպասարկում իրականացնող կազմակերպության (այսուհետ՝ կազմակերպություն) բոլոր» բառերը փոխարինել «հաստատության» բառերով։ Որոշման 2-րդ կետի 3-րդ նախադասությունից հանել «և ղեկավարի անունը», «անձը հաստատող փաստաթղթի համարը» և «ստորագրված կազմակերպության ղեկավարի կողմից ու հաստատված կազմակերպության կնիքով» բառերը։ 




2. Որոշման 2.1 կետի 2-րդ նախադասության մեջ «կազմակերպության ղեկավարի անունը» բառերը փոխարինել «բժշկական հաստատության անվանումը» բառերով, «յուրաքանչյուր դեղաչափի ներարկման տարեթվերը» բառերը փոխարինել «պատվաստման ամսաթիվը» բառերով, «գծիկային» բառը փոխարինել «արագ արձագանքման» բառերով, «գեներացված» բառը՝ «արտահանված» բառով։ Նույն նախադասությունից հանել «անձը հաստատող փաստաթղթի համարը»,  «ստորագրված կազմակերպության ղեկավարի կողմից ու հաստատված կազմակերպության կնիքով» բառերը։

Հիմնավորումներ.

Առաջարկվում է «բժշկական օգնություն և սպասարկում իրականացնող կազմակերպություն» բառերի փոխարեն օգտագործել ավելի կարճ «բժշկական հաստատություն» բառերը՝ հաշվի առնելով նաև այն հանգամանքը, որ ՀՀ առողջապահության նախարարի 2021թ. մայիսի 27-ի №2020-Լ հրամանով հաստատված ձևանմուշի մեջ նույնպես օգտագործվում է «բժշկական հաստատություն» ձևակերպումը։
Առաջարկվում է «բոլոր կոնտակտային տվյալներ» ձևակերպումը փոխարինել «կոնտակտային տվյալներ» բառերով, քանի որ պարզ չէ, թե որոնք կարող են համարվել ամբողջական (լրիվ) կոնտակտային տվյալներ։ Կոնտակտային տվյալներ են բժշկական հաստատության հասցեն, հեռախոսահամարը, ֆաքսը, էլեկտրոնային փոստի հասցեն, սոցիալական կայքի հաշիվը, պաշտոնական էջի հասցեն և այլն։ Տվյալ իրավական ակտի նպատակից ելնելով՝ տրամաբանական չէ, որ ձևաթղթում օրինակ էլեկտրոնային փոստի կամ պաշտոնական կայքի հասցեի բացակայության պատճառով այն համարվի սահմանված չափանիշներին չհամապատասխանող։ Ընդ որում, կարևոր է իրավակիրառ պրակտիկայում այս մասով համապատասխան հրահանգավորում անցկացնել ՀՀ պետական սահմանին հսկողություն իրականացնող ՀՀ առողջապահական և աշխատանքի տեսչական մարմնի աշխատակիցների շրջանում։ 
Առաջարկվում է պահանջվող տվյալների շարքից հանել բժշկական հաստատության ղեկավարի անունը, ինչպես նաև կազմակերպության ղեկավարի կողմից ստորագրված լինելու ու կազմակերպության կնիքով հաստատված լինելու պահանջը, քանի որ փորձը ցույց է տալիս որ գրեթե բոլոր պետությունները կիրառում են վակցինացման սերտիֆիկատների իսկությունը էլեկտրոնային եղանակով ստուգելու մեխանիզմներ։ Բացի այդ, սերտիֆիկատը տրամադրող բժշկական հաստատության ղեկավարի անունը, ազգանունը կամ ստորագրության ու կնիքի իսկությունը ՀՀ պետական սահմանին հսկողություն իրականացնող աշխատակիցների կողմից չեն կարող ստուգվել, հետևաբար այն դառնում է ձևական պահանջ։ 
«Վարչարարության հիմունքների և վարչական վարույթի մասին» օրենքի           5-րդ հոդվածի համաձայն՝ վարչարարություն իրականացնելիս վարչական մարմիններին արգելվում է միայն ձևական պահանջների պահպանման նպատակով անձանց ծանրաբեռնել պարտականություններով կամ մերժել նրանց որևէ իրավունք տրամադրելը, եթե նրանց վրա դրված պարտականությունները բովանդակային առումով կատարված են: Տվյալ դեպքում առաջնային (բովանդակային) պարտականությունն է ներկայացնել հավաստիացում (ապացույց), որ անձը պատվաստված է, և եթե այն ներկայացվում է և ունի ստուգման այլընտրանքային եղանակ (էլեկտրոնային, կայքով, QR-կոդով, կամ այլ բջջային հավելվածով), ապա այն պետք է ճանաչվի։
Առաջարկվում է պահանջվող տվյալների շարքից հանել նաև անձը հաստատող փաստաթղթի համարը՝ հաշվի առնելով այն հանգամանքը, որ ներկայացվող սերտիֆիկատը ներկայացնող անձին պատկանելու հանգամանքը ստուգելու համար լիովին բավարար է անձի անվան, ազգանվան և ծննդյան ամսաթվի համադրումը։ Նման չափանիշ է սահմանվել նաև Երոպական Միության կողմից հաստատված թվային սերտիֆիկատի (EU Digital COVID Certificate) համար՝ համարելով, որ այն պետք է պարունակի միայն անհրաժեշտ տեղեկություններ, քանի որ սերտիֆիկատը հնարավոր կեղծիքից պաշտպանված է թվային ստորագրությամբ։ 
Նույն տրամաբանությամբ առաջարկվում է «յուրաքանչյուր դեղաչափի ներարկման տարեթվերը» բառերը փոխարինել «պատվաստման ամսաթիվը» բառերով, քանի որ 27 ԵՄ անդամ և 4 ԵՄ անդամ չհանդիսացող՝ էլեկտրոնային  համակարգին միացած պետությունների կողմից տրամադրվող սերտիֆիկատների վրա նշվում է միայն վակցինացման ամսաթիվը՝ նկատի ունենալով, որ դա վերջին դեղաչափը ներարկելու ամսաթիվն է։  
Ներկայումս Հայաստանի Հանրապետությունը դիմել է Եվրոպական Միությանը՝ պատրաստակամություն հայտնելով ճանաչել ԵՄ անդամ պետությունների կողմից տրված սերտիֆիկատները, հետևաբար այս կապակցությամբ ևս անհրաժեշտություն է առաջանում գործող կարգում կատարել անհրաժեշտ փոփոխություններ։

	1. Ընդունվել է մասամբ: «Բնակչության բժշկական օգնության և սպասարկման մասին» ՀՀ օրենքով «հաստատություն» և «կազմակերպություն» բառերը համարժեք եզրույթներ են և 2-ն էլ օգտագործվում են:
Բացի դա, նախագծում «բժշկական օգնություն և սպասարկում իրականացնող կազմակերպություն» տերմինը մեկ անգամ ամբողջական կիրառելուց հետո այդուհետ կիրառվում է «կազմակերպություն» տերմինը:

2. Ընդունվել է մասամբ: Նախագծում լրացում է կատարվել, համաձայն որի սերտիֆիկատներում կարող է անձը հաստատող փաստաթղթի համարի փոխարեն  լրացվել  կամ սոցիալական ապահովության քարտի համարը կամ պետական առողջապահական ապահովագրության անհատական համարը կամ Եվրոպական միության անդամ երկրներից ժամանող անձանց կողմից ներկայացվող սերտիֆիկատի դեպքում՝ սերտիֆիկատի միասնական նույնականացման համարը: Ինչ վերաբերվում է «յուրաքանչյուր դեղաչափի ներարկման տարեթվերը» բառերը փոխարինել «պատվաստման ամսաթիվը» բառերով փոխելուն, ապա ԵՄ սերտիֆիկատում էլ է պարտադիր նշվում պատվաստումների ներարկումների քանակը,  (1/1 կամ 1/2 կամ 2/2 ձևաչափով): Բացի դա, «յուրաքանչյուր դեղաչափի ներարկման տարեթվերը» ձևակերպումն ավելի մասնագիտական է, ճշտման և հստակեցման տեսանկյունից ավելի կիրառելի, մասնավորապես միայն պատվաստման ամսաթիվը գրելու դեպքում հստակ չի կարող ճշգրտվել, արդյո՞ք անձը ամբողջական է պատվաստված, թե ոչ կամ օրինակ, պատվաստման ամսաթիվը վերաբերվում է առաջին դեղաչափի ներարկմանը, թե երկրորդ:
Միաժամանակ հարկ է, նշել, որ բոլոր երկրների համար ԵՄ-ի կողմից հաստատված թվային սերտիֆիկատի պահանջներին համապատասխան պահանջներ սահմանելու դեպքում խնդիր կառաջանա մյուս երկրների, այդ թվում՝ ՌԴ-ի ԵԱՏՄ անդամ  պետությունների կողմից ներկայացվող սերտիֆիկատների դեպքում, քանի որ կան այլ ընդհանուր պահանջներ վերջիններիս դեպքում:


	10. ՀՀ ֆինանսների նախարարություն

	2021-07-30

	
	01/11-1/11846-2021

	Դիտողություններ և առաջարկություններ չունի:
	

	11. ՀՀ կրթության, գիտության, մշակույթի և սպորտի նախարարություն


	2021-07-27

	
	
01/18.2/16190-2021


	Դիտողություններ և առաջարկություններ չունի:
	

	
12.ՀՀ պաշտպանության նախարարություն

	2021-07-29

	
	ՊՆ/01/3805-2021

	Դիտողություններ և առաջարկություններ չունի:
	

	
13. Վարչապետի աշխատակազմի տեսչական մարմինների աշխատանքների համակարգման գրասենյակ

	
2021-07-26

	
	48/51.1/25171-2021

	
Որոշման հավելվածի 5-րդ կետում վերջին նախադասությունը ձևակերպել հետևյալ կերպ. «Օդանավակայանում ժամանող անձանց դիմավորողների, ինչպես նաև ուղևորների ժամանման գործընթացի ընթացքում նախասրահում տեղակայված լաբորատորիաներ և այլ ծառայություններ հաճախող անձանց մուտքը ժամանման սրահ արգելվում է։ Արգելվում է նաև  ուղեկցող անձանց մուտքը ելքի սրահ: Բացառություն են կազմում խիստ անհրաժեշտության ծառայություններից օգտվելու դեպքերը:»։ 
Վերոգրյալը հիմնավորվում է նրանով, որ Որոշմամբ սահմանված սահմանափոկող միջոցառումների իրականացումը ժամանման սրահում հնարավոր չէ իրականացնել լիարժեք, քանի որ ժամանման ընթացքում լինում են դեպքեր երբ լաբորատորիաներից և այլ ծառայություններից օգտվում են այլ անձնինք, մասնավորապես՝ լինում են դեպքեր, երբ լաբորատորիաներից և այլ ծառայություններից ՊՇՌ հետազոտություն են անցնում ժամանող չհանդիսացող անձինք: Ժամանման կամ մեկնման հաջորդող կամ նախորդող ժամանակահատվածներում, քանի դեռ անձնանց հոսքը չի դադարել, տվյալ անձանց մուտքը խառնաշփոթ է առաջացնում։ Ելքի սրահում նույնպես առաջանում են կուտակումներ, քանի որ մեկ անձին ճանապարհում են մեծ թվով անձինք: Նշված  երկու դեպքերի արդյունքում էլ վարակի տարածումը դառնում է ավելի հավանական։
	
Չի ընդունվել: 
Քանի որ պարզ չէ, թե որոնք են համարվելու խիստ անհրաժեշտության ծառայությունները, ինչպես նշված է առաջարկում:





	
13. Վարչապետի աշխատակազմի տեսչական մարմինների աշխատանքների համակարգման գրասենյակ

	
2021-08-25

	
	02/11.2/29289-2021

	1. Նախագծով Հայաստանի Հանրապետության քաղաքացիություն չունեցող անձանց Հայաստանի Հանրապետության տարածք մուտք գործելն արգելվում է, եթե վերջիններս չունեն ՊՇՌ հետազոտության բացասական արդյունքը հավաստող կամ պատվաստման սերտիֆիկատներ։ Վերոգրյալի վերաբերյալ հայտնում եմ, որ նշված  երկու սերտիֆիկատների առկայությունը ստուգվում է ՀՀ մուտք գործելուց հետո առողջապահական և աշխատանքի տեսչական մարմնի աշխատակիցների կողմից, իսկ անձանց՝ ՀՀ մուտքն արգելել տեսչական մարմինը չի կարող։ Հաշվի առնելով վերոգրյալը՝ առաջարկում եմ սահմանել, որ տվյալ միջոցառումն իրականացվելու է սահմանապահ զորքերի կողմից  անձնագրային ստուգման ժամանակ (այդ թվում՝ Մեղրիի, Բագրատաշենի սահմանային բժշկասանիտարական հսկիչ կետերում), մասնավորապես՝ 
ա) Նախագծի 1-ին կետի 1-ին ենթակետը լրացնել նոր զ և է պարբերություններով՝ հետևյալ բովանդակությամբ.
«զ. «5-րդ նախադասության «առկայությունը» բառից հետո լրացնել «(բացառությամբ Հայաստանի Հանրապետության քաղաքացիություն չունեցող անձանց)» բառերով,
է. լրացնել նոր նախադասությամբ հետևյալ բովանդակությամբ.  «Հայաստանի Հանրապետության քաղաքացիություն չունեցող անձանց մուտքի դեպքում սերտիֆիկատի առկայությունը ստուգվում է Հայաստանի Հանրապետության ազգային անվտանգության ծառայության սահմանապահ զորքերի կողմից` անձնագրային ստուգման ժամանակ»։
բ) Նախագծի 1-ին կետի 5-րդ ենթակետում առաջարկում եմ «կետով սահմանված սերտիֆիկատ» բառերով» բառերից հետո լրացնել, իսկ «դեպքում» բառից հետո լրացնել «Հայաստանի Հանրապետության ազգային անվտանգության ծառայության սահմանապահ զորքերի կողմից՝ անձնագրային ստուգման ժամանակ» բառերով» բառերով:

2. Գործող որոշման 7-րդ կետով սահմանվում է, որ մեկուսացման դեպքում անձը ոստիկանության ներկայացուցչի հսկողությամբ և առողջապահական և աշխատանքի տեսչական մարմնի ներկայացուցչի ուղեկցությամբ տեղափոխվում է առողջապահության բնագավառում պետական կառավարման լիազոր մարմնի ղեկավարի սահմանած մեկուսացման վայր: Հաշվի առնելով այն հանգամանքը, որ տեսչական մարմնի աշխատակիցը չի կարող աշխատանքի ընթացքում բացակայել աշխատավայրից՝  առաջարկում եմ Նախագծի 1-ին կետի 5-րդ ենթակետից հետո լրացնել նոր 5.1 ենթակետ՝ հետևյալ բովանդակությամբ.
« 5.1) Որոշման հավելվածի 7-րդ կետում «վայր» բառից հետո լրացնել «տեղափոխող փոխադրամիջոց» բառերը։

3.Առաջարկում եմ առողջապահության բնագավառում պետական կառավարման լիազոր մարմնին լիազորել անհրաժեշտության դեպքում սահմանել հիվանդացության բարձր (կարմիր) և հիվանդացության տեսանկյունից ապահով (կանաչ) մակարդակ ունեցող երկրների ցանկ՝ ՀՀ ժամանող անձանց նկատմամբ ժամանակավոր սահմանափակող միջոցառումներ կիրառելու նպատակով։	

   






4.Միաժամանակ, խնդրում եմ ևս մեկ անգամ անդրադառնալ օդանավակայանում ուղևորների ժամանման ընթացքում նախասրահում տեղակայված լաբորատորիաներ հաճախող անձանց մուտքը ժամանման սրահ արգելելու առաջարկին՝ հաշվի առնելով այն հանգամանքը, որ նշված արգելքի բացակայության արդյունքում անհրաժեշտ միջոցառումների իրականացումը տեսչական մարմնի կողմից հնարավոր չէ իրականացնել լիարժեք, քանի որ ժամանման ընթացքում լինում են դեպքեր երբ լաբորատորիաներից և այլ ծառայություններից օգտվում են ժամանող չհանդիսացող անձինք, ինչը  գործնականում խառնաշփոթ է առաջացնում՝ միաժամանակ  նպաստելով վարակի տարածմանը:
		
	1. Համապատասխան դրույթները  հանվել են  նախագծից՝ լրացուցիչ քննարկելու և առանձին նախագծում ներառելու նպատակով
























1. Չի ընդունվել, քանի որ պահանջը սահմանված է  «ՀՀ բնակչության սանիտարահամաճարակային անվտանգության մասին»  ՀՀ օրենքի 20.8 հոդվածով:


 

2. Առաջակությունը  լրացուցիչ քննարկման կարիք ունի, քանի որ ցանկը սահմանելու դեպքում կառաջանա լրացուցիչ՝ ըստ երկրների կարգավիճակի տարանջատված   կանխարգելիչ միջոցառումներ ձեռնարկելու, ինչպես նաև դրանց  կատարումն ապահովելու  և վերահսկելու մեխանիզմների մշակման և ներդրման անհրաժեշտություն:


3. Առաջարկը լրացուցիչ քննարկման կարիք ունի՝  հաշվի առնելով ՀՀ վարչապետի աշխատակազմի ղեկավարի մոտ 2021 թվականի օգոստոսի 20-ին ժամը ՝ 09:30-ին կայացած խորհրդակցության N ԽԱ/2-2021 արձանագրության  /11.09.2020թ. N 1514-Ն որոշման քննարկում/ 2-րդ կետի հանձնարարականը

	4. ՀՀ տարածքային կառավարման և ենթակառուցվածքների նախարարություն

	2021-07-29

	
	ՍՊ//19204-2021

	
Դիտողություններ և առաջարկություններ չունի:
	


	
15. ՀՀ արդարադատության նախարարություն

	2021-08-17

	
	//25307-2021

	1. Նախագծի 1-ին կետի 1-ին ենթակետի «բ» պարբերությունում նշված «2» թիվը անհրաժեշտ է փոխարինել «3» թվով:
2. Նախագծի 1-ին կետի 2-րդ ենթակետի «դ» պարբերությունում և 3-րդ ենթակետում նախատեսվող փոփոխությունները իրականացնելիս՝ անհրաժեշտ է հաշվի առնել այն հանգամանքը, որ Հայաստանի Հանրապետության կառավարության 2020 թվականի դեկտեմբերի 28-ի թիվ 2194-Ն որոշման մեջ նույնպես օգտագործվում են «գծիկային կոդ» և «գեներացված» հասկացությունները, նախագծով առաջարկվող համապատասխանաբար՝ «արագ արձագանքման ծածկագիր» և «արտածված» բառերի փոխարեն:
3. Նախագծի 1-ին կետի 4-րդ ենթակետով նախատեսվող փոփոխությունների համատեքստում անհրաժեշտ է Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 3-րդ կետի 1-ին նախադասությունում «ենթակա է» բառերը  փոխարինել «ենթակա են» բառերով:

	1. Ընդունվել է:

2. Չի ընդունվել է:
Հայաստանի Հանրապետության կառավարության 2020 թվականի դեկտեմբերի 28-ի թիվ 2194-Ն որոշման մեջ նախատեսվում է կատարել որոշակի փոփոխություններ ր և զուգահեռ նաև  կփոխվեն «գծիկային» և «գեներացված» բառերը: Ներկայումս 2 որոշումներում էլ նշվում է «QR կոդ» տերմինը, ինչը նույնական է:

3. Ընդունվել է:

	16. Քաղաքացիական ավիացիայի կոմիտե
	2021-08-24

	
	25381

	Դիտողություններ և առաջարկություններ չունի:
	

	17. Ազգային անվտանգության ծառայություն
	2021-08-24

	
	11/646

	Դիտողություններ և առաջարկություններ չունի:

